
Ilinniarnertuunngorniartarneq pillugu Inatsisartut inatsisaata allanngortinnera pillugu Inatsisartut
inatsisissaattut siunnersuut Siumumiit naatsumik ima ogaaseqarfigissavarput.

Pisortani allaffissornikkut ingerlatsinermi pisariillisaaneq uani inatsisissami siunertaammat Siu-
mumiit iluarisimaaratsigu matumani ogaatigissavarput.

llinniarnertuunngorniartarneq pillugu inatsimmi ilinniarnertuunngorniarfimmi rektori ulluinnarni
aqutsisuuvoq. Taamaattumillu Siumumiit pissusissamisoortutut nalilerparput rektori tassaasariagar-
toq immikkoortortagarfimmi ilinniartitsisunik sulisunillu allanik atorfinitsitsisinnaasoq soraarsit-
sisinnaasorlu.

Maannamut ilinniarnertuunngorniarfinni ilinniartitsisunik sulisunillu allanik atorfinitsitsinissaq
soraarsitsinissarlu pillugit Ilinniarnertuunngorniarfinni rektorit Naalakkersuisunut inassuteqaate-
gartarput, siunnersuullu manna aqqutigalugu rektori nammineerluni sulisunik atorfinitsitsinissamut
soraarsitsinissamullu pisinnaatinnegalissaag. Tamannalu allaffissornikkut pisariillisaanerummat
pisortallu akisussaaffiinik nalimmassaanerummat Siumumiit siunnersuut tamakkiisumik taperser-
parput.

Taamatut ogaaseqarluta siunnersuut ataatsimiititaliami susassagartumi suliarinegarnissaa Siumumiit
inassutigaarput.

